
Jamal bin Yahya serta pegawainya yang telah memberikan kerjasama, sokongan, 

SINOPSIS ( BAHASA MELAYU) 

Pencapaian Matematik di kalangan pelajr-pelajar di Malaysia sememangnya kurang 

memuaskan dan perlu di ambil perhatian yang sewajarnya. Perkara ini diakui sendiri 

oleh Menteri Pendidikan Malaysia sendiri dalam ucapannya semasa majlis pelancaran 

latihan Mental Aritmatik pada 2 Julai 1998. Kerajaan telah mengambil beberapa 

langkah untuk menangani masalah ini dimulai dengan pelaksanaan Kurikulum 

Bersepadu Sekolah Rendah (KBSR) yang dilancarkan pada 1983 dan berteraskan 3M 

iaitu Kemahiran Menulis Membaca Dan Mengira. Kerajaan juga telah 

memperkenalkan beberapa pendekatan seperti penggunaan alat bantuan mengajar 

yang sesuai, penggunaan Sempoa dan juga Mental Aritmatik. 

Hasil kajian ini telah menunjukkan terdapat hubungan yang signifikan antara faktor 

Sikap dan Persekitaran dengan pencapaian Matematik di peringkat Peperiksaan sijil 

Pelajaran Malaysia. 

BAB 1 

PENDAHULUAN 

1.1 Pengenalan dan Penyataan Masalah. 

Dalam usaha merealisasikan cita-cita dan hasrat menjadikan negara Malaysia 

menuju ke arah sebuah negara maju dan berdaya saing, negara memerlukan 

masyarakat saintifik dan progresif, mempunyai daya perubahan tinggi dan 

memandang ke depan yang bukan sahaja menjadi pengguna teknologi tetapi juga 

penyumbang kepada tamadun sains dan teknologi masa depan. 

Wawasan 2020 merupakan satu strategi yang dirangka khas bagi menyahut 

cabaran yang menjanjikan seribu kemungkinan. Masyarakat Malaysia perlu 

melengkapkan diri serta bersedia memikul tanggungjawab untuk menghadapi situasi 

yang serba mungkin dan lebih mencabar. Senario dan cabaran yang terkandung 

dalam wawasan 2020 menagih kepekaan kita melengkapkan diri dan bersedia 

memikul tanggungjawab tersebut. 

Bagi merealisasikan matlamat ini, bidang pendidikan memainkan peranan yang 

amat penting yang berfungsi sebagai pembentuk generasi akan datang. Untuk 


